
1 
 

ᑐᑭᓯᑎᑦᑎᓂᖅ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
  

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ (ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ) 
ᐃᖕᒥᒃᑯᑦ ᑎᑎᕋᕐᕕᐅᔪᖅ ᐱᓕᕆᕝᕕᒃ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ 
ᑲᒪᔭᐅᑉᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ.  ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᖅᑐᑦ ᐊᐅᓚᑦᑎᓗᑎᒃ ᓄᓇᕗᒻᒥ ᐊᒻᒪᓗ 
ᕼᐋᒻᓚᐅᔪᓂᑦ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᕐᓂᒃ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, 
ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ ᐊᐱᖅᑯᑏᑦ 
ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  ᐊᓯᐊᒍᑦ ᐊᖏᖃᑎᒌᒍᑎᒃᑯᑦ, 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᒥᔪᑦ ᓄᓇᓕᖕᒥᑦ 
ᐊᑐᖅᑕᐅᔪᖕᓇᖅᑐᒥᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ 
ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ. 
 
ᐃᖕᒥᒃᑯᑦ ᐱᓕᕆᔨᐅᑉᓗᓂ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᐱᔭᒃᓴᐅᑎᖃᖅᑐᖅ ᒪᓕᒐᓕᐅᕐᕕᖕᒧᑦ ᐅᖃᖅᑎᑦᑎᔨᒃᑰᕐᓗᓂ.  
ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
ᐊᐅᓚᑦᑎᔪᖕᓇᖃᑦᑕᖅᑐᖅ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ ᐊᐱᖅᑯᑏᑦ 
ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᐃᑲᔪᖅᑐᐃᓂᖃᙱᑦᑐᒃᑯᑦ; 
ᐃᓗᐃᑦᑑᖓᑎᖦᖢᒍ ᒐᕙᒪᓕᕆᓂᓗᒃᑖᖅ ᑕᒪᐃᓐᓄᑦ ᓄᓇᕗᒻᒥᐅᓄᑦ.  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖑᓂᐊᕐᓗᓂ ᐅᑭᐅᓄᑦ 7-ᓄᑦ ᓄᓇᕗᒻᒧᑦ 
ᑲᒥᓯᓇᐅᑉ ᑎᒃᑯᐊᖃᑦᑕᖅᑕᖓ. 
 
ᐊᐅᓚᑦᑎᔨᒃᑯᑦ ᐊᒻᒪᓗ ᐱᔨᑦᑎᕋᐃᔨᒃᑯᑦ ᑲᑎᒪᔨᖏᑦ ᑲᒪᖃᑦᑕᖅᑐᑦ 
ᑮᓇᐅᔭᖅᑑᑎᒥᒃ ᐊᒻᒪᓗ ᐱᓕᕆᔨᑖᔭᕆᐊᖃᖅᑕᖏᓐᓂᒃ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ.  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᕐᕌᒍᑕᒫᒃᑯᑦ 

ᐅᓂᑉᑳᓕᐅᖃᑦᑕᕆᐊᖃᖅᑐᖅ ᒪᓕᒐᓕᐅᕐᕕᖕᒧᑦ, ᓂᕈᐊᖅᑎᑦᑎᓂᕐᓄᑦ 
ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ.  ᐅᓂᑉᑳᓂᑦ ᐃᓚᐅᔪᑦ ᐃᒪᓐᓈᖅᑑᑎᖏᑦ 
ᓂᕈᐊᖅᑐᓕᕆᔨᐅᑉ ᐊᖓᔪᖅᑳᖓᑕ ᐱᐅᓯᒋᐊᖅᓯᓂᐊᕋᓱᒋᔭᖏᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᓂᕈᖅᑐᓕᕆᓂᕐᓂᒃ.  
 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓄᓇᙳᐊᓕᕆᖃᑦᑕᖅᑐᑦ 
ᑭᒡᒐᖅᑐᖅᑕᐅᕝᕖᑦ ᑭᒡᓕᓕᐅᕆᔨᓄᑦ.  ᑭᒡᒑᖅᑐᖅᑕᐅᕝᕖᑦ 
ᑭᒡᓕᓕᐅᕆᔨᖏᑦ ᐱᔭᒃᓴᐅᑎᖃᖅᑐᑦ ᐃᓄᓗᒃᑖᓂᒃ ᑲᑎᒪᑎᑦᑎᓗᑎᒃ 
ᑭᒡᓕᓕᐅᕈᒪᓗᑎᒡᓗ ᐊᒻᒪᓗ ᐊᑦᑎᕈᒪᓗᒋᑦ ᑭᒡᒐᖅᑐᖅᑕᐅᕝᕖᑦ 
ᒪᓕᒐᓕᐅᕐᕕᖕᒧᑦ ᑐᓂᓗᒋᑦ.  ᑭᖑᓪᓕᕐᒥᑦ ᑭᒡᓕᓕᐅᕆᓂᖃᕐᓂᐊᖅᑐᑦ 
2022-ᒥᑦ. 
 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᖅᑐᑦ ᐊᒥᓱᓂᒃ 
ᐃᓄᓗᒃᑖᓂᒃ ᐊᒻᒪᓗ ᐱᓕᕆᖃᑎᒋᔭᐅᔪᓂᒃ ᓂᕈᐊᖅᑎᑦᑎᓃᑦ ᐊᐱᖅᑯᑏᑦ 
ᒥᒃᓵᓄᓪᓗ ᐊᐅᓚᑕᐅᑦᑎᐊᕐᓂᐊᕐᓗᑎᒃ.  ᒪᓕᒐᓕᕆᔨᒥᒃ, ᑲᑉᐳᔾᔭᓅᖅᑐᓄᑦ 
ᐃᑲᔪᐃᔪᖅ, ᓄᓇᙳᐊᓕᐅᕆᓂᕐᒧᑦ, ᓈᓴᐃᔩᑦ, ᐊᒻᒪᓗ ᖃᕆᑕᐅᔭᒃᑯᑦ 
ᓂᕈᐊᖅᑏᑦ ᐊᑎᖏᓐᓂᑦ ᐊᐅᓚᑦᑎᓂᕐᒧᑦ ᐃᑲᔪᐃᔪᑦ ᑕᐃᒪᐅᓗᒃᑖᖅᑐᑦ 
ᓯᓚᑖᒍᑦ ᐊᔪᙱᓐᓂᖃᖅᑐᑦ ᑕᒪᒃᑯᓄᙵ ᑳᓐᑐᕌᒃᑕᐅᑉᓗᑎᒃ. 
 
ᑎᑎᕋᕐᕕᒃ ᑲᖏᖅᖠᓂᕐᒦᑦᑐᖅ ᐊᒻᒪᓗ ᓯᑕᒪᓂᒃ ᐱᓕᕇᓐᓇᐅᔭᖅᑐᓂᒃ 
ᐱᓕᕆᔨᖃᖅᖢᓂ.  ᐅᑭᐅᖑᓚᐅᖅᑐᖅ ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ 
ᓂᕈᐊᖅᑎᑦᑎᓃᑦ, ᐱᓕᕆᓚᐅᐱᓪᓚᒃᑐᑦ ᐊᒻᒪᓗ ᑳᓐᑐᕌᒃᑯᑦ 
ᐱᓕᕆᔨᑖᖑᔪᑦ ᐊᒥᓱᙳᕆᐊᖅᑎᑦᑎᖃᑦᑕᖅᑐᖅ 190 ᐃᓄᐃᑦ ᐅᖓᑖᓄᑦ. 



 
 
 

ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ 2020-2021 
 

ᖃᒪᓂᑦᑐᐊᕐᒥᑦ ᒪᓕᒐᓕᐅᖅᑎᒥᒃ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 
 

ᓄᖅᖃᖅᖄᑎᓪᓗᒍ ᓯᒥᐊᓐ ᒥᑭᖑᐊᖅ ᐊᕗᓐᓂᕕᒃ 24-ᒥᑦ, ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᖃᕐᓂᐊᕐᓂᖓᓄᑦ ᑎᕆᒡᓗᐃᑦ 27-ᒥᑦ ᑐᓴᖅᑎᑦᑎᓚᐅᖅᑐᑦ.  
ᓄᕙᒡᔪᐊᕐᓇᖅ-19 ᐱᔾᔪᑕᐅᑉᓗᓂ, ᐊᐅᓚᑦᓯᔨᑦ ᑲᑎᒪᔨᖏᑦᑕ 
ᐅᖓᓯᒃᓯᒋᐊᓚᐅᖅᑕᖓ ᖃᒪᓂᑦᑐᐊᕐᒥᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 
ᐊᑯᓪᓕᕈᕐᕕᒃ 24, 2020-ᒧᑦ. 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓴᖅᑭᑕᐅᓚᐅᖅᑐᖅ ᓴᒡᒐᕉᑦ 20, 2020-ᒥᑦ.  
ᐊᑕᐅᓯᑐᐃᓐᓇᕐᒥᒃ ᓂᕈᐊᒐᒃᓴᙳᖅᑐᖃᓚᐅᖅᑐᖅ, ᐊᒻᒪᓗ ᑯᕇᒡ ᓯᒪᐃᓚᒃ 
ᐃᓕᔭᐅᓚᐅᖅᑐᖅ.  

 
 

              ᖁᕐᓗᖅᑐᕐᒥᑦ ᒪᓕᒐᓕᐅᖅᑎᒥᒃ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 
 

ᓄᖅᖃᖅᖄᑎᓪᓗᒍ ᒦᓚ ᑲᒥᙳᐊᖅ ᑎᕆᒡᓗᐃᑦ 3-ᒥᑦ, 
ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓂᐊᕐᓂᖓᓄᑦ 
ᑐᓴᖅᑎᑦᑎᓚᐅᖅᑐᑦ ᐊᑯᓪᓕᕈᕐᕕᒃ 24, 2022-ᒧᑦ.   

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓴᖅᑭᑕᐅᓚᐅᖅᑐᖅ ᓴᒡᒐᕉᑦ 20, 
2020-ᒥᑦ.  ᐊᑕᐅᓯᑐᐃᓐᓇᕐᒥᒃ ᓂᕈᐊᒐᒃᓴᙳᖅᑐᖃᓚᐅᖅᑐᖅ, 
ᐊᒻᒪᓗ ᑭᐅᓪᕕᓐ ᐊᐃᕝᒐᒃ ᐲᑎᓴᓐ ᐃᓕᔭᐅᓚᐅᖅᑐᖅ. 

 
 
ᐸᖕᓂᖅᑑᕐᒥᑦ ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 

 

ᐃᓅᔪᖕᓃᖅᖄᖅᑎᓪᓗᒍ ᒪᐃᔭᖓᑦ, ᐸᖕᓂᖅᑑᕐᒥᑦ ᕼᐋᒻᓚᒃᑯᑦ 
ᑲᑎᒪᔨᖏᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕈᒪᓚᐅᖅᑐᑦ.  
ᓂᕈᐊᖅᑎᑦᑎᓚᐅᖅᑐᑦ . ᐊᑯᓪᓕᕈᕐᕕᒃ 24, 2020-ᒥᑦ. 
ᐃᐅᕆᒃ ᓛᓗ ᓂᕈᐊᖅᑕᐅᓚᐅᖅᑐᖅ 97-ᓄᑦ. 

 

 

 

 

 

 

 
 

 
 

ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ 

ᓂᕈᐊᒐᒃᓴᐃᑦ ᓯᑏᕕ ᖁᒻᒧᐊᖅᑐᖅ ᐃᐅᕆᒃ ᓛᓗ 
ᓈᓴᖅᑕᐅᖏᑦᑐᑦ 
ᓂᕈᐊᕈᑏᑦ 

ᑲᑎᖦᖢᒋᑦ 
ᓂᕈᐊᕈᑕᐅᔪᑦ 

ᓂᕈᐊᕈᖕᓇᖅᑐᑦ 
ᐊᑎᖏᓐᓃᑦᑐᑦ 

ᑲᑎᖦᖢᒋᑦ 
ᓂᕈᐊᕈᑕᐅᔪᑦ 

77 97 2 176 
733 

ᓂᕈᐊᖅᑐᓕᕆᔨ: ᐲᐱᓕ ᖃᑉᐱᒃ 
ᓂᕈᐊᖅᐸᒌᕐᓇᖅ: ᐋᒡᔪᓕᕐᕕᒃ 17, 2020 
ᓂᕈᐊᕐᓇᐅᑉ ᐅᑉᓗᖓ: ᐋᒡᔪᓕᕐᕕᒃ 24, 2020 

ᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

 

 

 

 

 

 

 

 

 

 

 

 

 

 

 

 

ᐊᕐᕕᐊᑦ 
ᑲᑕᒑᕆᕝᕕᒃ 9, 2020-ᒥᑦ, ᐊᕐᕕᐊᕐᒥᐅᑕᐃᑦ ᓂᕈᐊᓚᐅᖅᑐᑦ 
ᐊᐱᖅᑯᑎᒧᑦ,  

“ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᒪᓐᓇᐅᔪᖅ 
ᐃᒥᐊᓗᒃᑕᖃᖅᑕᐃᓕᓂᖅ ᐊᕐᕕᐊᓂᑦ ᖃᓂᑕᖓᓂᓪᓗ 
ᐱᖔᕐᓗᑎᒃ ᕿᒡᓕᖃᖅᑎᑦᑎᔪᒥᑦ ᐊᒥᓲᑎᒋᔪᓂᒃ  ᐱᔪᖕᓇᕐᓗᑎᒃ 
ᐋᖅᑭᐅᒪᔪᒥᑦ? 
ᐃᓚᒋᔭᐅᓗᓂ ᐃᒥᐊᓗᐃᑦ ᒥᒃᓵᓄᑦ ᒪᓕᒐᓄᑦ ᓄᓇᕗᒻᒥᑦ, 
ᕿᒡᓕᖃᖅᑎᑦᑎᔪᒥᑦ ᐊᒥᓲᑎᒋᔪᓂᒃ  ᐱᔪᖕᓇᕐᓗᑎᒃ 
ᐋᖅᑭᐅᒪᔪᖅ ᑭᒡᓕᖃᖅᑎᑦᑎᓂᐊᖅᑐᖅ 
ᐃᒥᐊᓗᒃᑖᕈᖕᓇᕐᓂᖏᑦ ᐃᓄᐃᑦ ᓂᐅᕕᕐᓂᐊᕐᓗᑎᒃ 
ᐅᕝᕙᓘᓐᓃᑦ ᑎᑭᑎᑦᑎᓂᐊᕐᓗᑎᒃ ᓄᓇᓕᖕᒧᑦ 7 ᐅᑉᓗᐃᑦ 
ᓈᓐᓂᑕᒫᑦ ᐃᒪᓐᓇ: 

a) 8.52 ᓖᑕᓂᒃ ᐱᐊᓂᒃ (24 x 355ml) 
b) 8 ᓖᑕᐃᑦ ᐅᐊᐃᓂᒥᒃ (ᒪᕐᕉᒃ ᕿᔪᖁᑏᒃ 4 ᓖᑕᓂᒃ 

ᐅᕝᕙᓘᓐᓃᑦ ᖁᓕᑦ ᐊᓕᒍᐃᑦ 750 ᒥᓕᓖᑕᓂᒃ)” 
 

745 ᓂᕈᐊᓚᐅᖅᑐᑦ 59% ᓂᕈᐊᕆᐊᖅᑐᖅᖢᑎᒃ.  
ᖃᓄᐃᖓᓂᖓ ᓂᕈᐊᕈᑕᐅᔪᓄᑦ ᐃᒪᓐᓇᐃᑦᑐᖅ: 

 
ᐄ: 392 (52.6% ᑲᑎᖦᖢᒋ ᓂᕈᐊᕈᑕᐅᔪᑦ)  
ᐋᒃᑲ: 353 (47.4% ᑲᑎᖦᖢᒋ ᓂᕈᐊᕈᑕᐅᔪᑦ)  
ᓈᓴᖅᑕᐅᖏᑦᑐᑦ: 5 
 

ᐊᓯᐊᙳᕐᓂᐊᕐᓗᓂ 60%-ᒧᑦ ᐅᖓᑖᓄᓪᓘᓐᓃᑦ ᐊᖏᖅᑐᑦ 
ᑎᑭᐅᑎᓚᐅᖏᒻᒪᑦ, ᐃᒥᐊᓗᒃᑕᖃᖅᑕᐃᓕᓂᖅ 
ᑲᔪᓯᓂᐊᖅᑐᖅ ᐊᕐᕕᐊᓂᑦ.  

 

ᓴᓪᓕᖅ 
ᑲᑕᒑᕆᕝᕕᒃ 9, 2020-ᒥᑦ, ᓴᓪᓕᕐᒥᐅᑕᐃᑦ ᓂᕈᐊᓚᐅᖅᑐᑦ 
ᐊᐱᖅᑯᑎᒧᑦ,  

“ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᒪᓐᓇᐅᔪᖅ 
ᐃᒥᐊᓗᒃᑕᖃᖅᑕᐃᓕᓂᖅ ᓴᓪᓕᕐᓂᑦ ᖃᓂᑕᖓᓂᓪᓗ 
ᐱᖔᕐᓗᑎᒃ ᕿᒡᓕᖃᖅᑎᑦᑎᔪᒥᑦ ᐊᒥᓲᑎᒋᔪᓂᒃ  
ᐱᔪᖕᓇᕐᓗᑎᒃ ᐋᖅᑭᐅᒪᔪᒥᑦ?  
ᐃᓚᒋᔭᐅᓗᓂ ᐃᒥᐊᓗᐃᑦ ᒥᒃᓵᓄᑦ ᒪᓕᒐᓄᑦ ᓄᓇᕗᒻᒥᑦ, 
ᕿᒡᓕᖃᖅᑎᑦᑎᔪᒥᑦ ᐊᒥᓲᑎᒋᔪᓂᒃ  ᐱᔪᖕᓇᕐᓗᑎᒃ 
ᐋᖅᑭᐅᒪᔪᖅ ᑭᒡᓕᖃᖅᑎᑦᑎᓂᐊᖅᑐᖅ 
ᐃᒥᐊᓗᒃᑖᕈᖕᓇᕐᓂᖏᑦ ᐃᓄᐃᑦ ᓂᐅᕕᕐᓂᐊᕐᓗᑎᒃ 
ᐅᕝᕙᓘᓐᓃᑦ ᑎᑭᑎᑦᑎᓂᐊᕐᓗᑎᒃ ᓄᓇᓕᖕᒧᑦ 14 
ᐅᑉᓗᐃᑦ ᓈᓐᓂᑕᒫᑦ ᐃᒪᓐᓇ: 

a) ᐊᑕᐅᓯᖅ  ᓖᑕ  ᓴᙱᔪᐃᑦ; 
b) ᓯᑕᒪᑦ ᓖᑕᐃᑦ ᐅᐊᐃᓂᒥᒃ; ᐊᒻᒪᓗ 
c) 18 ᓖᑕᓂᒃ ᐱᐊᓂᒃ” 

 
337 ᓂᕈᐊᓚᐅᖅᑐᑦ 78% ᓂᕈᐊᕆᐊᖅᑐᖅᖢᑎᒃ.  
ᖃᓄᐃᖓᓂᖓ ᓂᕈᐊᕈᑕᐅᔪᓄᑦ ᐃᒪᓐᓇᐃᑦᑐᖅ:  

ᐄ: 147 (43.6% ᑲᑎᖦᖢᒋ ᓂᕈᐊᕈᑕᐅᔪᑦ)  
ᐋᒃᑲ: 190 (56.4% ᑲᑎᖦᖢᒋ ᓂᕈᐊᕈᑕᐅᔪᑦ)  
ᓈᓴᖅᑕᐅᖏᑦᑐᑦ: 5 
 

ᐊᓯᐊᙳᕐᓂᐊᕐᓗᓂ 60%-ᒧᑦ ᐅᖓᑖᓄᓪᓘᓐᓃᑦ 
ᐊᖏᖅᑐᑦ ᑎᑭᐅᑎᓚᐅᖏᒻᒪᑦ, ᐃᒥᐊᓗᒃᑕᖃᖅᑕᐃᓕᓂᖅ 
ᑲᔪᓯᓂᐊᖅᑐᖅ ᓴᓪᓕᕐᓂᑦ. 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐊᐅᓚᑦᑎᖃᑦᑕᖅᑐᑦ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᓂᒃ ᐱᔾᔪᑎᑉᓗᒋᑦ 
ᑮᓇᐅᔭᓕᕆᔨᒃᑯᑦ, ᐃᒥᐊᓗᖕᓂᒃ 
ᐊᐅᓚᑦᑎᔨᒃᑯᖏᑦ.  ᓄᓇᓕᖕᒥᑦ ᐃᒥᐊᓗᐃᑦ 
ᒥᒃᓵᓄᑦ ᓂᕈᐊᖅᑎᑦᑎᓃᑦ 
ᐱᓕᕆᐊᖑᖃᑦᑕᖅᑐᑦ ᒪᓕᒃᖢᒋᑦ 
ᓄᓇᓕᖕᒥᑦ ᐱᔪᖕᓇᖅᑎᑦᑎᔨᒃᑯᑦ 
ᓂᕈᐊᖅᑐᓕᕆᓂᕐᒧᑦ ᐱᖃᔭᖅ.  
ᐊᓯᐊᙳᖅᑎᑦᑎᓂᐊᕐᓗᓂ, 60%-ᓗᐊᑦ 
ᑲᑎᓗᒃᑖᖅᖢᒋᑦ ᐊᑐᖅᑐᓂᑦ ᓂᕈᐊᕈᑕᐅᔪᑦ 
ᐃᑲᔪᖅᑐᐃᓂᖃᕆᐊᖃᖅᑐᑦ 
ᒪᓕᒐᐅᓕᖁᔭᐅᔪᓂᑦ. 

 

 



 
 
 

ᐱᓕᕆᖃᑎᖃᕐᓂᖅ ᐊᓯᖏᓐᓂᑦ ᐱᔾᔪᔾᔨᔨᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᓂᕈᐊᖅᑐᓕᕆᔨᒃᑯᓐᓂ 
ᓄᓇᕗᒻᒥ ᐱᔨᑦᑎᕋᖅᑕᐅᖁᓪᓗᒋᑦ CIVIX−ᑯᑦ ᒪᒃᑯᒃᑐᑦ 
ᓂᕈᐊᕈᓐᓇᖅᓯᖁᓪᓗᒋᑦ ᐱᓕᕆᐊᖑᕙᓪᓕᐊᔪᒪᔪᓂᒃ. 

 

ᑮᓇᐅᔭᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᕐᕉᓂᒃ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᖃᓚᐅᖅᑐᑦ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ.  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᔨᖏᑦ ᐱᖓᓱᓄᑦ 
ᓄᓇᓕᖕᓄᙵᐅᖃᑦᑕᓚᐅᖅᑐᑦ ᑲᑎᒪᑎᑦᑎᑉᓗᑎᒃ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᓂᒃ ᐱᔾᔪᑎᖃᖅᖢᑎᒃ. 

 

ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ - ACEP 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ ᐅᖃᐅᔾᔨᓂᕐᒧᑦ 
ᑲᑎᒪᔨᕋᓛᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᖕᓄᑦ ᑲᑎᒪᓂᖏᓐᓂᑦ, ᑲᒪᔭᐅᑉᓗᓂ 
ᑲᓇᑕᒥᑦ ᓂᕈᐊᖅᑐᓕᕆᔨᒃᑯᓐᓄᑦ.  ᑲᑎᒪᓂᕐᒥᑦ ᐅᖃᓪᓗᕆᒃᓴᐅᑎᖃᓚᐅᖅᑐᑦ 
ᑲᓇᑕᐅᑉ ᒐᕙᒪᒃᑯᖏᑦ/ᐊᕕᒃᑐᖅᓯᒪᔪᓂᑦ/ᐅᑭᐅᖅᑕᖅᑐᒥᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖏᑦ ᐱᐅᓛᓂᒃ ᐊᑐᖅᑕᐅᖃᑦᑕᖅᑐᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ 
ᑐᑭᓯᐅᒪᔾᔪᑎᓂᒃ ᑐᓂᓯᖃᑦᑕᐅᑎᑉᓗᑎᒃ ᓂᕈᐊᖅᑎᑦᑎᓂᕐᒥᒃ ᐊᐅᓚᑦᑎᓂᐅᔪᓂᒃ 
ᑲᓇᑕᒥᑦ. 

ᐱᓕᕆᔨ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐃᓚᐅᖃᑕᐅᓚᐅᖅᑐᖅ ᐊᕕᒃᑐᖅᓯᒪᔪᒥᑦ 
ᐊᔪᕈᖕᓃᖅᓴᐃᓂᕐᒥᒃ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ 2019 ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓂᕈᐊᖅᑎᑦᑎᓂᕐᒧᑦ. 

ᑎᑎᕋᕐᕕᖓ ᓂᕈᐊᖅᑐᓕᕆᓂᕐᒧᑦ ᑐᑭᒧᐊᒃᑎᕆᓂᕐᒧᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᒋᔭᐅᔪᖅ ᑲᓇᑕᒧᑦ ᑎᑎᕋᕐᕕᒃ ᐅᖃᐅᔾᔨᓂᕐᒧᑦ 
ᑲᑎᒪᔨᕋᓛᓂᑦ.  ᐱᔭᒃᓴᐅᑎᖓᑦ ᑎᑎᕋᕐᕕᐅᑉ ᑐᑭᒧᐊᒃᑎᕐᓗᒋᑦ ᐊᑯᓐᓂᖏᓐᓂᑦ 
ᐃᓂᐅᔪᑦ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᓂᒃ 
ᑐᓂᐅᑎᖃᑦᑕᕐᓃᑦ ᐃᑲᔪᕐᓗᓂᓗ ᓂᕈᐊᖅᑐᓕᕆᓂᕐᒧᑦ ᓄᑖᐅᔪᓂᒃ. 

ᐃᓚᐅᖃᑕᐅᑉᓗᑎᒃ ᐊᓯᓗᒃᑖᖏᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᒥᐅᔪᑦ 
ᑲᓇᑕᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑮᓇᐅᔭᓂᒃ ᐃᑲᔪᖃᑦᑕᖅᑐᑦ ᑎᑎᕋᕐᕕᖕᒧᑦ. 

CSEOT 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔪᕈᖕᓃᖅᓴᖅᑐᓃᖃᑕᐅᓚᐅᖅᑐᑦ ᑲᒪᔭᐅᔪᒥᒃ 
ᑲᓇᑕᒥᑦ ᑲᑐᔾᔨᖃᑎᒌᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
ᐊᔪᕈᖕᓃᖅᓴᐃᔨᒃᑯᓐᓄᑦ. 

CERL 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑐᓂᕐᕈᑎᖃᖃᑦᑕᐃᓐᓇᖅᑐᑦ ᑮᓇᐅᔭᓂᒃ 
ᑐᓂᐅᑎᖃᑦᑕᐅᑎᓂᖅ ᐅᖃᓕᒫᒐᓕᕆᔨᓄᑦ ᑲᒪᔭᐅᔪᖅ 
ᒫᓂᑑᐸᒥᑦ ᓂᕈᐊᖅᑐᓕᕆᔨᒃᑯᓐᓄᑦ.  ᑕᒪᓐᓇ ᑲᓇᑕᒥᑦ 

ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᑎᒥᐅᔪᓂᒃ 
ᑐᓂᐅᑎᖃᑦᑕᐅᑎᓂᖃᖅᑎᑦᑎᔪᖅ ᑐᑭᓯᐅᒪᔾᔪᑎᓂᒃ ᐊᒻᒪᓗ 
ᐱᕝᕕᐅᖃᑦᑕᖅᑐᓂᒃ ᐅᑉᓗᒥᐅᔪᒥᑦ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑮᓇᐅᔭᒥᒃ ᑐᓂᓯᖃᑦᑕᖅᑐᑦ ᐃᑲᔪᖅᖢᑎᒡᓗ 
ᐊᐅᓛᖅᑎᓐᓂᐊᕐᓗᒍ ᑲᓇᑕᓗᒃᑖᒧᑦ ᓂᕈᐊᖅᑐᓕᕆᓂᕐᒧᑦ ᖃᕆᑕᐅᔭᒃᑯᑦ 
ᑐᖅᑯᖅᓯᓯᒪᕝᕕᒃ. 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ ᑐᓂᓯᖃᑦᑕᖅᑐᑦ 
ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 
ᓂᕈᐊᖅᑏᑦ ᐃᓅᔪᖕᓃᖅᑐᓂᒃ ᓄᓇᕗᒻᒥᑦ 

ᐊᐅᓪᓚᖅᑐᓂᒡᓘᓐᓃᑦ.   



 

 
 
ᒪᓕᒐᓕᐅᕐᕕᖕᒧᙵᐅᖃᑦᑕᕐᓃᑦ 
 

ᐊᒥᕋᐃᔭᕐᕕᒃ 28, 2020-ᒥᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᓚᐅᖅᑐᖅ 
ᐅᓂᑉᑳᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓄᓇᕗᒻᒥ ᐃᓄᓗᒃᑖᓂᒃ ᓂᕈᐊᖅᑎᑦᑎᓂ 
ᒪᓕᒐᓕᐅᕐᕕᖕᒥᑦ ᑲᑎᒪᑎᓪᓗᒋᑦ. 

ᑖᖅᖀᓐᓇᕐᔪᐊᖅ 28, 2021-ᒥᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᓚᐅᖅᑐᖅ 
ᒪᓕᒐᓂᒃ ᐋᖅᕿᒋᐊᖅᓯᖁᔨᓂᕐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᒦᑦᑐᓄᑦ 
ᐊᒻᒪᓗ ᒪᓕᒐᕋᓛᓂᒃ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᒦᑦᑐᓂᑦ ᐊᒻᒪᓗ 
ᒪᓕᒐᕋᓛᓂᒃ  ᐊᐅᓚᑦᑎᔩᑦ ᐊᒻᒪᓗ ᐱᔨᑦᑎᕋᖅᑏᑦ ᑲᑎᒪᔨᓄᑦ. 

ᓇᑦᑎᐊᑦ (ᒫᑦᓯ) 12, 2021-ᒥᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᓚᐅᖅᑐᖅ 
ᓄᑖᙳᖅᑎᖅᓯᒪᔪᒥᒃ ᐃᒪᓐᓈᖅᑑᑎᓂᒃ ᒪᓕᒐᐅᔪᓂᒃ ᐋᖅᑭᒋᐊᖅᓯᓂᕐᓄᑦ. 

ᓇᑦᑎᐊᑦ (ᒫᑦᓯ) 15, 2021-ᒥᑦ, ᐅᖃᖅᑎ ᒪᓕᒐᓕᐅᕐᕕᖕᒥᑦ ᐊᒻᒪᓗ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᓚᐅᖅᑐᑦ ᐱᖁᔭᒃᓴᖅ 66-ᒥᑦ, ᐱᖁᔭᖅ 
ᐋᖅᑭᒋᐊᖅᓯᓂᕐᒥᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᓄᓇᓕᐸᐅᔭᓄᑦ, 
ᓄᓇᓕᖕᓄᓪᓗ, ᓄᓇᓕᕋᓛᓄᓪᓗ ᐱᖁᔭᕐᒥᑦ ᒪᓕᒐᓕᐅᕐᕕᖕᒥᑦ ᑲᑎᒪᔨᖏᓐᓄᑦ.  

ᐱᖁᔭᒃᓴᖅ 66 ᐊᖏᕈᑕᐅᓚᐅᖅᑐᖅ ᓇᑦᑎᐊᑦ (ᒫᑦᓯ) 16, 2021-ᒥᑦ. 
ᓇᓗᓇᐃᔭᖅᓯᒪᔪᑦ ᐱᖁᔭᒃᓴᒧᑦ ᐱᔭᐅᔪᖕᓇᖅᑐᑦ ᒪᓕᒐᓂᒃ ᐋᖅᑭᒋᐊᖅᓯᓃᑦ-ᒥᑦ ᑕᒡᕙᓂ 
ᐅᓂᑉᑳᒥᑦ.  

 
 

 

 

 
ᐸᕐᓇᐅᑕᐅᔪᑦ ᐱᓕᕆᐊᖑᓂᐊᖅᑐᑦᑦ 2021-2022-ᒥᑦ 
 

ᓄᓇᕗᒻᒥ ᐃᓄᓗᒃᑖᓂᒃ ᓂᕈᐊᖅᑎᑦᑎᓂᖅ  

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐊᐅᓚᑦᑎᓂᐊᖅᑐᖅ 
ᐊᕐᕕᓂᓕᖓᓂᑦ ᓄᓇᕗᒻᒥ ᐃᓄᓗᒃᑖᓂᒃ ᓂᕈᐊᖅᑎᑦᑎᓂᖅ ᐅᑭᐅᓖᑦ (ᐅᒃᑑᐱᕆ) 25, 
2021-ᒥᑦ. 

ᓂᕈᐊᖅᐸᒌᕐᓇᐃᑦ 

ᒪᓕᒃᖢᒍ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᖃᕈᖕᓇᖅᑐᑦ ᒪᓕᒐᓕᐅᖅᑎᓄᑦ ᐊᒻᒪᓗ ᒪᐃᔭᓄᑦ.  ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᒪᓂᒪᐃᓐᓇᐅᔭᕐᓂᐊᖅᑐᑦ ᑲᒪᒋᓂᐊᕐᓗᒋᑦ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓃᑦ. 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐸᕐᓇᒃᓯᒪᓂᐊᖅᑐᑦ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓄᑦ ᒪᓕᒡᓗᒋᑦ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 
ᐊᒻᒪᓗ ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᖕᓄᑦ ᐱᖁᔭᖅ. 

ᒪᓕᒐᓄᑦ ᐃᒪᓐᓈᖅᑑᑕᐅᔪᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑐᓂᓯᓂᐊᖅᑐᑦ 
ᐃᒪᓐᓈᖅᑐᐃᖁᔨᓂᕐᓂᒃ ᐅᓂᑉᑳᖓᓂᑦ ᐊᕐᕕᓂᓕᖓᓂᑦ ᓄᓇᕗᒻᒥ ᐃᓄᓗᒃᑖᓂᒃ 
ᓂᕈᐊᖅᑎᑦᑎᓂᐅᓂᐊᖅᑐᒧᑦ. 

ᑭᒡᒐᖅᑐᖅᑕᐅᕝᕖᑦ ᑭᒡᓕᖏᓐᓄᑦ ᑲᑎᒪᔩᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐃᑲᔪᕐᓂᐊᖅᑐᑦ ᑭᒡᒐᖅᑐᖅᑕᐅᕝᕖᑦ 
ᑭᒡᓕᖏᓐᓄᑦ ᑲᑎᒪᔨᓂᑦ. 



 
 
 

ᒪᓕᒐᓂᒃ ᐋᖅᕿᒋᐊᖅᓯᓃᑦ  
 

ᐅᑯᐊ ᐋᖅᑭᒋᐊᖅᓯᒪᔪᑦ ᒪᓕᓚᐅᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐱᐅᔨᓂᖓ 
ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ 
ᐅᓗᕆᐊᓇᖅᑐᖃᕐᓂᐊᖏᓪᓗᑎᒃ, ᐊᔾᔨᒌᒃᑎᑦᑎᓂᐊᕐᓗᑎᒃ, ᐃᖢᐊᓛᒃᑰᖓᓂᐊᕐᓗᑎᒃ 
ᐊᒻᒪᓗ ᑕᑯᒃᓴᐅᔪᒃᑯᑦ ᐱᓕᕆᐊᖑᓂᐊᕐᓗᑎᒃ.  ᐋᖅᑭᒋᐊᖅᓯᓃᑦ ᐱᖁᔭᒃᓴᖅ  66-ᒦᑦᑐᑦ 
ᐊᒻᒪᓗ ᐊᑐᓕᖅᑎᑕᐅᓚᐅᖅᑐᖅ ᓇᑦᑎᐊᑦ (ᒫᑦᓯ)  2021-ᒥᑦ. 
 

ᐋᖅᑭᒋᐊᖅᓯᓃᑦ ᐅᑯᓄᖓ ᓄᓇᓕᐸᐅᔭᐃᑦ, ᓄᓇᓖᑦ ᒥᑭᔪᓄᓪᓗ 
ᓄᓇᓕᖕᓄᑦ ᐱᖁᔭᖅ ᐊᒻᒪᓗ ᕼᐋᒻᓚᒃᑯᓐᓄᑦ ᐱᖁᔭᖅ. 

ᑲᑎᒪᔩᑦ ᑲᑎᒪᔨᐅᓂᖏᓐᓂᒃ ᓄᖅᑲᕐᓗᑎᒃ ᓂᕈᐊᒐᒃᓴᙳᕐᓂᐊᓵᕐᓗᑎᒃ 
ᓄᓇᕗᒻᒥ ᓂᕈᐊᖅᑎᑦᑎᓂᕐᒥᑦ 

ᓂᕈᐊᖅᑕᐅᓯᒪᔪᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ (ᒪᐃᔭᐃᑦ ᐊᒻᒪᓗ 
ᑲᑎᒪᔩᑦ) ᓄᖅᑲᕆᐊᖃᖅᑐᑦ ᑲᑎᒪᔨᓄᑦ ᐃᓂᒋᔭᖏᓐᓂᑦ                    

  ᓂᕈᐊᒐᒃᓴᙳᕐᓂᐊᓵᕐᓗᑎᒃ ᓄᓇᕗᒻᒥ ᓂᕈᐊᖅᑎᑦᑎᓂᕐᒥᑦ. 

 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 

              ᐃᓕᔭᐅᓗᑎᒃ ‘ᕼᐋᒻᓚᒃᑯᓐᓄᑦ ᑲᑎᒪᔨ’ ᐊᒻᒪᓗ 
‘ᐃᓕᓐᓂᐊᖅᑐᓕᕆᔨᐊᓛᓄᑦ ᑲᑎᒪᔩᑦ’ ᐱᔾᔪᑕᐅᓗᐊᖅᑐᖅ-ᒥᑦ 
ᐱᖁᔭᕐᒥᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᑲᒪᔭᖃᑐᐃᓐᓇᕈᖕᓃᖅᑐᖅ 
ᓂᕈᐊᖅᑕᐅᓂᖏᑦ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ. ᑐᑭᐅᔪᑦ 

 ᕼᐋᒻᓚᒃᑯᓐᓄᑦ ᑲᑎᒪᔩᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᓄᑦ ᑲᑎᒪᔩᑦ 
ᐃᓚᐅᓂᐊᓕᖅᑐᑦ ᐱᔾᔪᑕᐅᓗᐊᖅᑐᖅ-ᒥᑦ ᐱᖁᔭᕐᒥᑦ.   

 

ᐱᖁᔭᕐᒥᑦ ᐲᖅᑕᐅᔪᖅ ᑐᑭᒋᔭᖓ ᐃᒥᐊᒃ 

ᑐᑭᒋᔭᖓ ᐃᒥᐊᓗᒃ ᐲᖅᑕᐅᓂᐊᖅᑐᖅ ᐱᖁᔭᕐᒥᑦ. 

 

 ᐃᓇᖏᕐᓗᒍ ᑎᑎᕋᖅᓯᒪᔪᖅ ‘ᕿᑉᓕᖅᑑᔭ’ ‘ᖃᕆᑕᐅᔭᒃᑰᖅᑐᖅ 
ᐊᔾᔨᖓ’-ᓂᑦ 

 

                ᐱᔪᖕᓇᕐᓂᖅ ᓇᓗᓇᐃᖅᓯᓂᐊᕐᓗᓂ ᑲᒥᓯᓇᐅᔪᒧᑦ ᒐᕙᒪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᓄᖅᑲᖅᑎᑕᐅᓂᖓᓄᑦ ᓂᕈᐊᕐᓂᖃᖁᔨᓂᕐᒧᑦ 
ᑎᓕᓯᔾᔪᑎ 

ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖅ ᓇᓗᓇᐃᖅᓯᔪᖕᓇᖅᑐᖅ 
ᑲᒥᓯᓇᒧᑦ ᒐᕙᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᓐᓂᐊᕐᓇᕐᔪᐊᖅ, 
ᐊᓯᖓᓘᓐᓃᑦ ᐊᔾᔨᕐᓚᖓ ᐃᓄᓗᒃᑖᓄᑦ ᑐᐊᕕᓇᖅᑐᑦ, 
ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐅᓗᕆᐊᓇᖅᑐᒦᑎᑦᑎᔪᑦ 
ᐅᓗᕆᐊᓇᖅᑐᒦᑎᑦᑎᔪᖕᓇᖅᑐᓪᓘᓃᑦ ᐃᓄᖕᓂᑦ 
ᓇᓕᑐᐃᓐᓇᖏᓐᓂᑦ ᑭᒡᒐᖅᑐᖅᑕᐅᕝᕕᖕᒥᑦ. 

 

ᐃᓕᔭᐅᓯᒪᓂᖏᑦ ᐊᑎᓕᐅᖅᑕᐅᓗᑎᒃ ᓄᓇᕗᒻᒥᐅᑕᐃᑦ 16-ᓂᒃ 
ᐊᒻᒪᓗ 17-ᓂᒃ ᐅᑭᐅᓖᑦ 

ᐃᓕᔭᐅᑎᑦᑎᓂᐊᖅᑐᖅ ᓄᓇᕗᒻᒥᐅᑕᓂᒃ 16-ᓂᒃ ᐅᑭᐅᖃᓕᖅᑐᓂᒃ 
ᓂᕈᐊᕈᖕᓇᖅᑐᑦ ᐊᑎᖏᓐᓄᐊᕈᒪᔪᓄᑦ.  ᐃᓄᐃᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓄᐊᖅᑕᐅᓗᑎᒃ ᓂᕈᐊᕈᖕᓇᖅᓯᓂᕐᒧᑦ ᐅᑭᐅᖃᓕᖅᐸᑕ 
(18).   

 



 

ᐲᕐᓗᒍ ᓂᕈᐊᕈᔾᔨᖃᑦᑕᕐᓂᖅ 

ᓂᕈᐊᕈᔾᔨᖃᑦᑕᕐᓂᖅ ᐲᖅᑕᐅᓂᐊᖅᑐᖅ. 

 

ᑭᒡᓕᒋᔭᐅᔪᖅ ᐊᔾᔨᐅᖏᑦᑐᖅ (ᑎᑎᖅᑲᑎᒎᕆᐊᓕᒃ) ᓂᕈᐊᕈᑎᓄᑦ 
ᑐᒃᓯᕋᐅᑏᑦ 

ᐊᔾᔨᐅᖏᑦᑐᖅ ᓂᕈᐊᕈᑎᓂᒃ ᑎᑎᖅᑲᑎᒎᕆᐊᓖᑦ ᑭᒡᓕᒋᔭᐅᔪᖅ 
ᑐᒃᓯᕋᐅᓯᐅᕐᓂᕐᒧᑦ 7 ᐅᑉᓗᐃᑦ ᓯᕗᓂᐊᒎᓂᐊᖅᑐᖅ ᓂᕈᐊᕐᓇᐅᑉ 
ᐅᑉᓗᖓᓂᑦ. 

 

ᓂᕈᐊᖅᑏᑦ ᑐᒃᓯᕋᐅᓯᐅᕈᖕᓇᖅᑎᓪᓗᒋᑦ ᐊᔾᔨᐅᖏᑦᑐᖅ 
ᓂᕈᐊᕈᑎᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 

ᐊᖏᒡᓕᒋᐊᖅᓯᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓂᕈᐊᖅᑎᓂᒃ 
ᑐᓂᓯᔪᖕᓇᕐᓗᓂ ᐊᔾᔨᐅᖏᑦᑐᖅ ᓂᕈᐊᕈᑎᒥᑦ. 

 

ᐃᑲᕐᕋᓂᑦ ᐅᒃᑯᐃᖔᕐᓂᖓ ᓂᕈᐊᕆᐊᖅᑐᕐᕖᑦ ᓂᕈᐊᕐᓇᐅᑉ 
ᐅᑉᓗᖓᓂᑦ 

ᓂᕈᐊᕐᓃᑦ ᑭᒡᒐᖅᑐᖅᑕᐅᕝᕕᓗᒃᑖᓂᑦ ᓄᓇᕗᒻᒥᑦ ᓄᓇᓕᐅᑉ 
ᖃᐅᔨᓴᐃᑎᖓᓐᓂᒃ ᐋᖅᑭᐅᒪᓂᐊᖅᑐᑦ. 

 

ᓈᓴᐃᒋᐊᕐᓂᖅ 

ᐊᔾᔨᐅᖏᑦᑐᖅ ᓂᕈᐊᕈᑏᑦ ᓈᓴᖅᑕᐅᒋᐊᕈᖕᓇᖅᑐᑦ 5-ᒧᐊᖅᐸᑦ 
ᐅᓐᓄᒃᓴᒃᑯᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐅᒃᑯᐊᖅᓰᙱᖔᕐᓗᑎᒃ 
ᓂᕈᐊᕆᐊᖅᑐᕐᕕᓗᒃᑖᑦ 7-ᒥᑦ ᐅᒃᑯᐊᖅᐸᑕ. 

 

ᐊᑐᖅᑎᑕᐅᖏᑦᑐᖅ ᐊᖏᓛᒃᑯᑦ ᑐᓂᕐᕈᑕᐅᔪᖅ 

ᑐᔪᕐᒥᕕᖕᓄᑦ ᐱᔨᑦᑎᕋᐅᑏᑦ ᐊᑐᖅᑎᑕᐅᔾᔮᖏᑦᑐᑦ ᐊᖏᓛᒃᑯᑦ 
$2500 ᐱᑎᑕᐅᔪᖕᓇᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ 
ᓂᕈᐊᒐᒃᓴᒧᑦ. 

ᐅᒃᑯᐃᖅᓯᓂᖅ ᑮᓇᐅᔭᒃᑯᕕᖕᒥᑦ/ᑯᐊᐸᖕᒥᑦ/ᓂᐅᕕᖅᑎᓂᑦ 
ᑮᓇᐅᔭᓄᑦ ᑐᖅᑯᖅᓯᓯᒪᕝᕕᖕᒥᑦ 

ᑮᓇᐅᔭᓕᕆᔩᑦ ᐅᒃᑯᐃᖅᓯᔭᕆᐊᖃᖅᑐᑦ ᑮᓇᐅᔭᓄᑦ 
ᑐᖅᑯᖅᓯᓯᒪᕝᕕᖕᒥᑦ ᐱᔫᒥᓵᕆᓂᕐᒧᑦ ᑐᓂᕐᕈᑎᓂᒃ 
ᐱᖃᑦᑕᕐᓂᐊᓵᖅᑎᓪᓗᒋᑦ. 

 

ᑲᑎᖦᖢᒋᑦ ᖃᓄᑎᒋᐅᓂᖏᑦ ᑭᓇᒥᑦ ᖃᐅᔨᒪᓐᓇᙱᑦᑐᓂᑦ 
ᑐᓂᕐᕈᓯᐊᑦ 

ᑐᔪᕐᒥᕕᖕᓄᑦ ᐱᔨᑦᑎᕋᐅᑏᑦ ᐊᑐᖅᑎᑕᐅᔾᔮᖏᑦᑐᑦ 
ᐊᖏᓛᒃᑯᑦ $2500 ᐱᑎᑕᐅᔪᖕᓇᖅᑐᖅ ᐱᔫᒥᓵᕆᓂᕐᒧᑦ 
ᑐᓂᕐᕈᑕᐅᔪᑦ ᓂᕈᐊᒐᒃᓴᒧᑦ. 

 

ᖃᕆᑕᐅᔭᒃᑯᑦ ᐃᓄᓗᒃᑖᓄᑦ ᑐᕌᖓᔪᓄᑦ ᑮᓇᐅᔭᐃᑦ 
ᐊᑐᖅᑕᐅᔪᑦ ᑐᓴᒐᒃᓴᓕᕆᓂᕐᒧᑦ 

ᐃᓚᐅᔪᑦ ᐊᑭᖏᑦ ᑐᓴᒐᒃᓴᒧᐊᖅᑕᐅᔪᑦ ᖃᕆᑕᐅᔭᒃᑯᑦ 
ᐃᓄᓗᒃᑖᓄᑦ ᑐᕌᖓᔪᓄᑦ ᑮᓇᐅᔭᖅ ᐊᑐᕐᓂᑯᑐᑦ.. 

 

ᑮᓇᐅᔭᒃᓴᓕᐊᑦ ᒐᕙᒪᒃᑯᓂᙵᐅᔪᑦ 

ᑮᓇᐅᔭᒃᓴᐃᑦ ᐊᑭᓕᒐᒃᓴᐅᔭᕆᐊᖃᖅᑐᑦ “ᓄᓇᕗᒻᒥ ᒐᕙᒪᒃᑯᑦ” 
ᐅᕗᖓᐅᖏᑦᑐᖅ “ᑲᑎᓯᒪᔪᑦ ᑮᓇᐅᔭᓕᐊᓂᑦ ᑮᓇᐅᔭᖅ”. 

 



 
 
 

ᐊᑐᖅᑕᐅᑎᒃᑲᓐᓂᕐᓂᖅᓴᐅᓗᒍ ᓂᕈᐊᕈᖕᓇᕐᓂᖅ ᐅᖃᓘᑎᒥᒃ 
ᐊᑐᕐᓗᓂ 

ᑐᐊᕕᓇᖅᑐᒃᑯᑦ ᓂᕈᐊᕐᓂᕐᒧᑦ ᐊᑐᖅᑕᐅᔪᑦ 
ᐊᑐᖅᑕᐅᑎᒃᑲᓐᓂᕐᓂᖅᓴᐅᔪᖅ ᓂᕈᐊᖅᑎ ᓂᕆᐅᓇᙱᑦᑐᒃᑯᑦ 
ᓂᕈᐊᕐᓇᐅᑉ ᐅᑉᓗᖓᓂᑦ ᐱᑕᖃᙱᑉᐸᑦ, ᐊᓯᐊᒍᓪᓗ 
ᓂᕈᐊᕐᓂᖅ ᐊᔪᖅᖢᓂ, ᑕᐃᒪᓐᓇ ᓂᕈᐊᖃᑕᐅᔪᖕᓇᕐᓗᓂ. 

 

ᕿᒥᕐᕈᔭᐅᓗᑎᒃ ᓈᓴᖅᑕᐅᔭᕆᐊᖃᙱᑦᑐᑦ ᑐᖔᓃᑉᐸᑦ $500 

ᐲᖅᓯᔪᖅ ᕿᒥᕐᕈᔭᐅᓗᑎᒃ ᓈᓴᖅᑕᐅᔭᕆᐊᓕᒃ ᑮᓇᐅᔭᐃᑦ ᒥᒃᓵᓄᑦ 
ᐅᑎᖅᑎᑦᑎᑕᕆᐊᓖᑦ ᐱᔫᒥᓵᕆᓂᖅ ᐱᓚᐅᖅᐸᑦ 
ᑐᓂᕐᕈᑕᐅᔪᓂᒃ $500 ᑐᖔᓃᑦᑐᓂᑦ ᐊᒻᒪᓗ ᑮᓇᐅᔭᓂᒃ 
ᐊᑐᓚᐅᖅᐸᑦ $500 ᑐᖔᓂᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ. 

 

ᓴᖅᑭᑕᐅᓂᖏᑦ ᖃᐅᔨᒃᑲᐅᑏᑦ ᐊᓕᓚᔪᐃᑦ ᐱᕙᓪᓕᐊᔪᓄᑦ 

ᑐᓴᖅᑎᑦᑎᔾᔪᑏᑦ ᓴᖅᑭᑕᐅᔭᕆᐊᖃᔾᔮᙱᑦᑐᑦ ᐊᓕᓚᔪᐃᑦ 
ᐱᕙᓪᓕᐊᔪᓄᑦ.    

 

ᓴᙱᓃᑦ ᐊᑐᖅᑕᐅᓂᐊᕐᓗᓂ ᐱᖁᔭᖅ 

ᐲᖅᓯᔪᖅ ᐊᔪᖅᑎᑦᑎᔪᒥᒃ ᐅᐃᒍᒋᐊᖅᓯᓂᕐᒥᑦ 
ᐱᔭᐅᓯᒪᔭᕆᐊᖃᕐᓂᖏᓐᓄᑦ ᐊᔾᔨᐅᖏᑦᑐᖅ ᑐᕌᕈᑎᓂᑦ.   

 

ᐊᔪᓕᖅᑎᑕᐅᓂᖓ ᓂᕈᐊᖅᑐᓕᕆᓂᕐᒧᑦ ᐱᓕᕆᔨ 

ᒪᓕᙱᓐᓂᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᒪᓕᒃᖢᒍ 
ᐊᔪᓕᖅᑎᑦᑎᔾᔪᑕᐅᔪᖅ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᒥᒃ.   

 

ᕼᐋᒻᓚᒃᑯᓐᓄᑦ ᑲᑎᒪᔩᑦ ᐃᓂᖏᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᓄᑦ ᑲᑎᒪᔩᑦ ᐃᓂᖏᑦ 
ᐃᓐᓄᒃᑕᐅᓯᒪᙱᑦᑐᑦ ᐃᓐᓄᒃᑕᐅᔭᕆᐊᓖᑦ 

ᐃᓂᐅᔪᑦ ᐃᓐᓄᒃᑕᐅᓯᒪᙱᑦᑐᑦ ᐃᓐᓄᒃᑕᐅᓵᓕᔭᕆᐊᖃᖅᑐᑦ 
ᐱᔪᖕᓇᖅᓯᒃᐸᑕ ᐊᒻᒪᓗ ᖃᖓᒃᑰᓇᔭᕐᓂᖓ ᒪᐃᔭᒧᑦ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓃᑦ ᖃᐅᔨᔭᐅᓂᐊᖅᑐᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓄᑦ.. 

 

ᓈᓴᐃᒃᑲᓐᓂᕆᐊᑲᐅᑎᒋᓂᖅ - ᓄᓇᓕᖕᓄᑦ ᓂᕈᐊᖅᑎᑦᑎᓃᑦ 

ᒥᑭᓛᒃᑯᑦ ᑕᓪᓕᒪᐅᓗᑎᒃ (5) ᐳᓴᓐᑎᒃᑯᑦ ᓂᕈᐊᖅᑕᐅᔪᓂᒃ (2%) 
ᐊᑐᙱᖔᕐᓗᓂ ᒪᕐᕉᒃ ᓂᕈᐊᒐᒃᓵᖕᓄᑦ 
ᓈᓴᐃᒃᑲᓐᓂᕆᐊᖃᖅᑎᑦᑎᑲᐅᑎᒋᓗᓂ.  ᑐᒃᓯᕋᐅᓯᐅᕆᐊᖃᕐᓂᖅ 
ᓈᓴᐃᒃᑲᓐᓂᖁᔨᓂᕐᒧᑦ ᒥᒃᖠᒋᐊᖅᑐᖅ ᓯᑕᒪᓄᑦ ᐅᑉᓗᓂ 
ᖁᓕᐅᓚᐅᖅᑐᑦ ᐅᑉᓗᕐᓂᑦ ᐊᒻᒪᓗ ᑐᒃᓯᕋᐅᓯᐅᕆᐊᖃᖅᑐᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ. 

 

ᓱᓕᙱᑦᑐᒥᒃ ᐅᖃᖅᑐᖅ ᓂᕈᐊᕈᖕᓇᖅᑐᑦ ᐊᑎᖏᓐᓄᑦ 
ᐊᑎᓕᐅᖅᑎᓪᓗᒍ 

ᐃᓚᐅᔪᖅ ᓱᓕᙱᑦᑐᒥᒃ ᐅᖃᖅᖢᓂ ᓂᕈᐊᕈᖕᓇᖅᑐᑦ 
ᐊᑎᖏᓐᓄᑦ ᐊᑎᓕᐅᖅᑎᓪᓗᒍ ᖃᕆᑕᐅᔭᒃᑯᑦ. 

 



 

ᓄᓇᕗᓗᒃᑖᕐᒧᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᖃᕐᓗᓂ 
ᐊᑕᐅᑦᑎᒃᑯᑦ ᓂᕈᐊᖅᑎᑦᑎᓂᐅᔪᒥᑦ 

ᓄᓇᕗᓗᒃᑖᕐᒧᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᖃᕈᖕᓇᓕᖅᑐᑦ ᑭᒡᒐᖅᑐᖅᑕᐅᕝᕕᖕᒥᑦ 
ᓂᕈᐊᕐᓂᖅᑕᖃᙱᑉᐸᑦ ᓂᕈᐊᒐᒃᓴᑑᓂᖓᓄᑦ ᐃᓕᔭᐅᖕᒪᑦ.     

 

 

ᓂᕈᐊᕐᓂᕐᒧᑦ ᓂᕈᐊᕐᓂᕐᒧᓪᓗ ᒪᓕᒐᐃᑦ 

ᑎᑎᖅᑲᙳᖅᑎᑕᐅᓂᖏᑦ ᖃᐅᔨᒃᑲᐃᔾᔪᑎᑦ ᐱᕙᓪᓕᐊᔪᒃᑯᑦ 

ᐊᑐᖅᑕᐅᖏᓐᓇᖃᑦᑕᕋᓗᐊᖅᑎᓪᓗᒍ, ᖃᐅᔨᒃᑲᐃᔾᔪᑎᑦ 
ᑎᑎᖅᑲᙳᖅᑎᑕᐅᖃᑦᑕᔾᔮᙱᑦᑐᑦ ᐱᕙᓪᓕᐊᔪᒃᑯᑦ. 

 

ᐲᕐᓗᒍ ᓂᕈᐊᕈᔾᔨᖃᑦᑕᕐᓂᖅ 

ᓂᕈᐊᕈᔾᔨᖃᑦᑕᕐᓂᖅ ᐲᖅᑕᐅᓂᐊᖅᑐᖅ. 

 

ᐲᖅᑕᐅᓪᓗᓂ ᐱᔭᕆᐊᓕᒃ ᓂᕿᖃᐅᑎᒧᑦ 

 

ᐋᖅᑭᒋᐊᕐᓗᒍ ᑎᑎᕋᕐᕕᒃᓴᖅ 3 

ᓄᑖᙳᕆᐊᕐᓗᒍ ᖃᐅᔨᒋᐊᕐᕕᐅᔪᓐᓇᖅᑑᑉ ᐃᓚᖓ. 

 

ᐋᖅᑭᒋᐊᕐᓗᒍ ᑎᑎᕋᕐᕕᒃᓴᖅ 4 

ᐲᖅᑕᐅᓪᓗᓂ ᐱᔭᕆᐊᖃᕐᓂᖓ ᑕᑯᒃᓴᐅᑎᑦᑎᓗᓂ ᑭᓲᓂᖓᓂᒃ 
ᓂᕈᐊᕈᓐᓇᖅᑐᑦ ᐊᑎᖏᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 
 

ᑎᒃᑯᐊᖅᑕᐅᔪᖅ 2020 ᐊᑭᓕᖅᑕᐅᒐᒃᓴᐃᑦ 2021 ᐊᑭᓕᖅᑕᐅᒐᒃᓴᐃᑦ 

 
 
ᓂᕈᐊᖅᑐᓕᕆᔨ  
ᐊᑕᐅᓯᖅ ᓄᓇᓕᖕᒧᑦ 

$12,000 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$6,000 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 
$350 ᐅᑉᓗᕐᒧᑦ ᐱᓕᕆᓂᖓᓄᑦ ᓯᓚᑖᓂᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ 
$175 ᓯᑕᒪᓄᑦ ᐃᑲᕐᕋᓄᑦ ᑐᖔᓂᓘᓐᓃᑦ ᐱᓕᕆᓂᖓᓄᑦ ᓯᓚᑖᓂᑦ 
ᓂᕈᐊᖅᑎᑦᑎᓂᐅᑉ 
$100 ᑕᖅᑭᑕᒫᑦ ᐸᐸᑕᐅᓂᖓᓄᑦ 
ᑎᒃᑯᐊᖅᑕᓯᒪᓂᕆᔭᖓᓄᑦ 

$13,000 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$6,500 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 
$375 ᐅᑉᓗᕐᒧᑦ ᐱᓕᕆᓂᖓᓄᑦ ᓯᓚᑖᓂᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ 
$187 ᓯᑕᒪᓄᑦ ᐃᑲᕐᕋᓄᑦ ᑐᖔᓂᓘᓐᓃᑦ ᐱᓕᕆᓂᖓᓄᑦ 
ᓯᓚᑖᓂᑦ ᓂᕈᐊᖅᑎᑦᑎᓂᐅᑉ 
$100 ᑕᖅᑭᑕᒫᑦ ᐸᐸᑕᐅᓂᖓᓄᑦ 
ᑎᒃᑯᐊᖅᑕᓯᒪᓂᕆᔭᖓᓄᑦ 

 
 
ᓂᕈᐊᖅᑐᓕᕆᔨ  
ᒪᕐᕉᖕᓄᑦ ᓄᓇᓕᖕᓄᑦ 

$12,000 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$6,000 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 
$350 ᐅᑉᓗᕐᒧᑦ ᐱᓕᕆᓂᖓᓄᑦ ᓯᓚᑖᓂᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ 
$175 ᓯᑕᒪᓄᑦ ᐃᑲᕐᕋᓄᑦ ᑐᖔᓂᓘᓐᓃᑦ ᐱᓕᕆᓂᖓᓄᑦ 
ᓯᓚᑖᓂᑦ ᓂᕈᐊᖅᑎᑦᑎᓂᐅᑉ 
$100 ᑕᖅᑭᑕᒫᑦ ᐸᐸᑕᐅᓂᖓᓄᑦ 
ᑎᒃᑯᐊᖅᑕᓯᒪᓂᕆᔭᖓᓄᑦ 

$14,500 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$7250 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 
$375 ᐅᑉᓗᕐᒧᑦ ᐱᓕᕆᓂᖓᓄᑦ ᓯᓚᑖᓂᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ 
$187 ᓯᑕᒪᓄᑦ ᐃᑲᕐᕋᓄᑦ ᑐᖔᓂᓘᓐᓃᑦ ᐱᓕᕆᓂᖓᓄᑦ 
ᓯᓚᑖᓂᑦ ᓂᕈᐊᖅᑎᑦᑎᓂᐅᑉ 
$100 ᑕᖅᑭᑕᒫᑦ ᐸᐸᑕᐅᓂᖓᓄᑦ 
ᑎᒃᑯᐊᖅᑕᓯᒪᓂᕆᔭᖓᓄᑦ 

ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖓ 

$6,000 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$3,000 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 

$6,500 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$3,250 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 
$275 ᐅᑉᓗᕐᒧᑦ ᐱᓕᕆᓂᖓᓄᑦ ᓯᓚᑖᓂᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ 
ᐊᓯᐊᓂᑦ ᓄᓇᓕᖕᒥᑦ $6,000 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 

$3,000 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 

$7250 ᓂᕈᐊᕐᓂᖅᑕᖃᖅᐸᑦ ᑭᒡᒐᖅᑐᖅᑕᐅᕝᕕᖓᓂᑦ 
$3,625 ᓂᕈᐊᒐᒃᓴᑑᓂᖓᓄᑦ ᐃᓕᔭᐅᒃᐸᑦ 
$275 ᐅᑉᓗᕐᒧᑦ ᐱᓕᕆᓂᖓᓄᑦ ᓯᓚᑖᓂᑦ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ 

 
ᓂᕈᐊᖅᑐᓕᕆᔨᐅᑉ 
ᑐᖏᓕᖓ 

$30.22/ᐃᑲᕐᕋᒥᑦ 7.5 ᐃᑲᕐᕋᓄᑦ ᐃᓚᖃᖅᖢᓂ 4.5 ᐅᖓᑕᐅᑦᑎᔪᑦ 
ᐃᑲᕐᕋᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ. 
$423.08 ᐱᒋᐊᖅᑐᖅ ᐃᓚᒋᔭᐅᔪᖅ ᐅᑭᐅᖅᑕᖅᑐᒥᑦ ᐃᓂᐅᔪᒦᓐᓂᖓᓄᑦ 

$335 ᓂᕈᐊᖅᐸᒌᕐᓇᒧᑦ 
$100 ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᖅᑎᑦᑎᓂᖃᕐᓂᕐᒧᑦ  
$100 ᐅᑉᓗᑕᒫᒧᑦ ᐊᔪᕈᖕᓃᖅᓴᕐᓂᖓᓄᑦ 
$625 ᓂᕈᐊᕐᓇᐅᑉ ᐅᑉᓗᖓᓂᑦ 

ᐃᓱᒪᑕᕆᔭᐅᔪᖅ 
ᓂᕈᐊᖅᑐᓕᕆᔨᐅᑉ 
ᑐᖏᓕᖓ 

$37.79/ᐃᑲᕐᕋᒥᑦ 7.5 ᐃᑲᕐᕋᓄᑦ ᐃᓚᖃᖅᖢᓂ 4.5 ᐅᖓᑕᐅᑦᑎᔪᑦ 
ᐃᑲᕐᕋᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ. 
$547.96 ᐱᒋᐊᖅᑐᖅ ᐃᓚᒋᔭᐅᔪᖅ ᐅᑭᐅᖅᑕᖅᑐᒥᑦ ᐃᓂᐅᔪᒦᓐᓂᖓᓄᑦ 

 
$750 ᓂᕈᐊᕐᓇᐅᑉ ᐅᑉᓗᖓᓂᑦ 

ᓂᕈᐊᕆᐊᖅᑐᕐᕕᖕᒥᑦ 
ᑎᑎᕋᖅᑎ ᐊᒻᒪᓗ 
ᓂᕈᐊᖅᑎᓂᒃ ᐊᑎᓕᐅᕆᔨ 

$23.68/ᐃᑲᕐᕋᒥᑦ 7.5 ᐃᑲᕐᕋᓄᑦ ᐃᓚᖃᖅᖢᓂ 4.5 ᐅᖓᑕᐅᑦᑎᔪᑦ 
ᐃᑲᕐᕋᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ. 
$331.52 ᐱᒋᐊᖅᑐᖅ ᐃᓚᒋᔭᐅᔪᖅ ᐅᑭᐅᖅᑕᖅᑐᒥᑦ ᐃᓂᐅᔪᒦᓐᓂᖓᓄᑦ 

$275 ᓂᕈᐊᖅᐸᒌᕐᓇᒧᑦ 
$100 ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᖅᑎᑦᑎᓂᖃᕐᓂᕐᒧᑦ 
$100 ᐅᑉᓗᑕᒫᒧᑦ ᐊᔪᕈᖕᓃᖅᓴᕐᓂᖓᓄᑦ 
$490 ᓂᕈᐊᕐᓇᐅᑉ ᐅᑉᓗᖓᓂᑦ 

ᐊᑭᓕᕆᐊᓖᑦ ᒪᓕᑦᑕᐅᔭᕆᐊᓖᑦ 



 

ᑎᑎᖅᑲᒧᑦ ᐃᓚᒋᔭᐅᔪᖅ A ᑮᓇᐅᔭᖅᑑᑎᒧᑦ ᐅᓂᑉᑳᖅ 
 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
ᑮᓇᐅᔭᖅᑑᑎᒧᑦ ᐅᓂᑉᑳᖅ ᐅᑉᓗᕐᓄᑦ ᐃᓱᓕᑦᑐᖅ ᒫᑦᓯ 31, 2021 
ᐅᑭᐅᖅ 2020-2021 
 
 
ᓱᓇᒧᑦ ᑮᓇᐅᔭᖅᑑᑎ ᐊᑐᖅᑕᐅᔪᑦ ᐊᒥᐊᒃᑯ 

ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ 848,000 967,000 (119,000) 

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ 0 2,300 (2,300) 

ᑲᑎᖦᖢᒋᑦ ᑮᓇᐅᔭᓕᐊᑦ 848,000 969,300 (121,300) 

ᐃᖏᕐᕋᔭᖕᓂᕐᒧᑦ 105,000 31,000 74,000 

ᐊᑐᖅᑕᐅᔪᑦ ᐊᒻᒪᓗ ᐱᖁᑏᑦ 56,000 12,200 43,800 

ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ 80,000 61,400 18,600 

ᐃᒡᓗᕐᔪᐊᕐᒧᑦ ᐊᑐᖅᑐᑦ 0 0 0 

ᐱᔨᑦᑎᕋᐅᑎᓄᑦ ᑳᓐᑐᕌᒃ 353,000 339,900 13,100 

ᐊᑭᒃᓴᐃᑦ ᐊᒻᒪᓗ ᐊᑭᓕᐅᑏᑦ 156,000 5,300 150,700 

ᐊᓯᖏᑦ ᐊᑐᕐᓂᑯᐃᑦ 77,000 0 77,000 

ᐱᖁᑎᒋᔭᐅᔪᑦ 0 6,800 (6,800) 

ᖃᕆᑕᐅᔭᐃᑦ ᐃᓚᖏᓪᓗ 27,000 42,100 (15,100) 

ᑲᑎᓗᒃᑖᖅᖢᒋᑦ ᐊᓯᖏᑦ ᐊᑐᕐᓂᑯᐃᑦ 854,000 498,700 355,300 

ᑲᑎᓗᒃᑖᖅᖢᒍ ᑮᓇᐅᔭᖅᑑᑎ 1,702,000 1,468,000 234,000 

 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 

Legislative Assembly of Nunavut 
Assemblée législative du Nunavut 

